20 нче номерлы Кычытканлы балалар бакчасы
    

                        (Уңыш  бәйрәмендә  үткәрелгән  сценарий)

Тәрбияче: Насыбуллина Кадрия Камил кызы
2013 нче ел

           Катнашалар:

Алып  баручы

Көзсылу

3 малай

9 бала

Мырауҗан

2 тычкан

Тегермәнче

Гөмбәләр,  башаклар
        Бәйрәмчә   бизәлгән  зал. Өстәлләрдә - көз  уңышлары – яшелчәләр,  җиләк-җимешләр. Алып  баручы  бәйрәмне  ачып  җибәрә. Музыка  яңгырый.  Балалар  җитәкләшеп,  чылбыр  ясап  залга  үтәләр.  
Җыр. “Балалар бакчасында”

Алып баручы.   

Бар кунеллелек бөтен дөньяда бар бер ямь буген

Нэрсэдэн бу мин белэм, бэйрэм буген, бэйрэм буген!

Хәерле көн, дуслар! 

Тышта алтын көз! Болай әйткән вакытта без табигатьтәге буяу –бизәклэрне генэ күздә тотмыйбыз. Көзнең алтынлыгы, аның кадере һэм куркәмлеге көзге муллык белэн билгеләнэ. Борын заманда бер авыл агайеннан:

-Синеңчә ничек, көз яхшымы, әллэ язмы?- дип сораганнар

Ул, һич тэ аптырап тормыйча:

-Күз өчен яз яхшы,  авыз өчен көз яхшы – дип жавап биргән. 

Менэ шундый авыз өчен яхшы булган, табигатьнең иң асыл фасылы- алтын көздэ килә  инде халкыбызның онтыла  башлаган матур бәйрэме-Сөмбелә. Без  дә сезнең белэн  бүген бергәләшеп “Сөмбелә” бәйрәмен уздырырбыз.“Сөмбелә” бәйрәме көн белән төн тигезләшкәндә, дөресерәге 22 сентәберьдә бәйрәм ителгән. Ул вакытта инде бөтен урып –жыю эшлэре тмамлана, көзге чәчү дә  ахырына якынлаша. Уңыш келәтләргә, амбарларга тутырылып беткәч   бәйрәм килә.  Ул көнгә алдан ул мул итеп рыйзык әзерләнә. Камыр ашлары пешерелә. Кешеләр өйдән-өйгә йөреп күңел ачалар. Бәйрәмнең  хуҗабикәсе “Сөмбелә”  алтын  сары толымлы булган. Кызлар аңа алтын сары башаклардан такия үреп кидерткәннэр. Ил агалары  “Сөмбелә” не көлтәләр белән бизәлгән тәхетткә  утыртканнар. Кыскасы халык мәгънәле,  матур итеп күңел ачкан. Бәйрәм иткән. Без дә буген  сезнең белән бергәләшеп    “Сөмбелә” бәйрәмен уткәрербез, күңел ачарбыз 

   Бәйрәм белән сезне якын дуслар, уңган- булган, олы- кечегез.

Чын йөрәктән чыккан бу сүзләрне, сәлам итеп кабул итегез!
  Хәерле көн, дуслар, хәерле көн, котлы булсын уңыш бәйрәме!

  Сәхнәбезгә  олы ямьнәр биреп,

 бизәп торсын көлтә бәйләме!                                                                         
Әле  кайчан  гына  иде  җәй  айлары

        Үтеп  бара  алтын  көзебез.

        Көзебезне  шулай  яратканга,

        Озатабыз  зурлап  үзебез.

 Тылсымлы  көз  агачларның

        Күлмәкләрен  салдыра.

        Алтын-сары  яфракларын

        Җир  өстенә   яудыра.

Алтын  яфрак  ява  сукмакларга

        Ә  җил  аны  сөеп  иркәли.

        Бу  яфраклар  чын   алтыннан  микән

        Дия-дия  уйнап  киткәли.

Җыр  “Яфрак бәйрәме” Хор
Булат. Кояш та сүрән генә

Күзәтә көзге ямьне.

Тезелеп кошлар китә,

Ә шулай да көз ямьле.

Көз һаман рәсем ясый

Төрле төсләре белән.

Сөендерә, куандыра 

Мул уңышлары белән.
С.Азалия.  Кем  ничектер,  мин  көзен,

Бик  еш  болытлар  каплап

Торса  да  саф  күк  йөзен,

Исә  дә  ачы    җилләр,

Койса  да  салкын  яңгыр
Нигъмәткә  бай  алтын  көз

Ямьлерәк   күк  барыбер.

А.б. Ә   сез  көзне   яратасызмы? 

Балалар:  Яратабыз!

А.б. Ә  ни  өчен?

Сәрвәр. Көзге  бакчада  алмалар

       Таң  нурыдай  аллана.

       Хәтта   ачы   баланнар
       Миләшләр  дә  баллана.

Аделина. Тыгызланып  туп  кебек

        Үсеп  җитә  бәрәңге.

        Кырда,  көлдә  пешкәне

        Һай  бигрәк  инде  тәмле!

Рөстәм. Җиз  бүкәндәй   кишер  дә,
        Табак  чаклы  кабак  та,

        Ачы  торма,  шалкан  да

        Өлгерә  көзге  якта.

Ралиф. Агачлардан  алтын  күк

       Сары  яфрак  коела.

       Китәр  өчен  көньякка  

       Кошлар  бергә  җыела.

Риназ: Минем исемем—кишер,

              Теләсәң болай пешер,

              Теләсәң ашка тура.

              Мине яраткан бала

              Озын гомерле була.

Кыяр белән помидор:

             А.Азалия.      Мин булам кызыл помидор,

               Зөфәр.      Ә мин ямь-яшел кыяр.

Динә. Көзнең   иң  олы  бүләге –

       Икмәк  тора  табында.

       Тормышыбыз  ямьле  булыр

       Икмәк   булган  чагында.

Әмир. Менә  мин  дә  ни  өчендер,

        Яратам  елның  көзен

        Көз  бай  итә  кешене

        Булса   тырыш  һәм түзем.

  Җыр  “Ак куян”  Хор
                А.б.                 Тапап ыргыттык яшелчэ аны жыярга кирэк
                                Карыйк эле бу ярышта кайсыгыз житезерэк

                                            Уен . Мозайка                           
А.б.  Дусларым  инде  мин  сезгә  ышанам.  Сез  көзне  бик  яратасыз икән. Ничек  матур итеп  аңа булган  хисләрегезне  белдердегез.Чү,  кемдер  килә  түгелме? 
(Музыка  астында   Көзсылу  керә. Кулында  кәрзин. Анда  яшелчәләр  һәм  кызыл,  сары,  яшел  яфраклар. Әкрен  генә  яфракларны  сибеп үтә.)
Көзсылу:

Исәнмесез,  нәни  дуслар,

Сезне  күреп  килдем  мин.

Матур  бәйрәмегез  икән

Җырыгыздан  белдем  мин.

А.б. Балалар,  бу  бит  Көзсылу  үзе. Безнең  яраткан  сылу  көзебез. Матур  итеп  күрешик  әле.

Балалар: Исәнме,  Көзсылу!

А.б. Балалар,  карагыз,  Көзсылу  бар  җирне  төсле  яфраклар  белән  түшәгән. Әйдәгез  без  аларны  җыеп  уйныйк. 

Көзсылу: Ягез  әле,  кем  миңа яшел,  сары, кызыл  яфракларны  тизрәк  җыеп  китерер? 

      Уен  “Төсле  яфраклар” ,  “Кем  тизрәк  җыя?”    
А.б. Көзсылу,  без  синең  яфракларың  белән   рәхәтләнеп  уйнадык. 

Көзсылу: Әле  минем  сезгә  табышмакларым  да  бар.  Ә  табышмакларның  җавабы  кәрзиндә. 

(Көзсылу  табышмаклар  әйтә. Балалар  уртага  чыгып,  кәрзиннән  җавапка  туры килгән  яшелчәне  алып  күрсәтәләр. 
            1)Үскәндә  яфрагын  ашыйлар,

               Үсеп  җиткәч  үзен  ашыйлар.   (суган)

            2)Йөз  кат  кием,  барысы  да  төймәсез.  (кәбестә)

           3) Җир  астында  җиз бүкән 

                Ул  ни  икән?                        (бәрәңге)
           4)   Җир  астында  алтын  казык,

                  Без  аны  алдык  казып.         (кишер)

              5)   Утырабыз  урманда

                   Ап-ак  эшләпә   киеп,

                   Киптерә  дә,  кыздыра  да
                   Кешеләр  безне  җыеп.     (гөмбә)
(Бер  бала чыгып,  кәрзиннән  гөмбә  эзли. Тапмагач  болай  гына  әйтә.)
Көзсылу: Дөрес,  гөмбә. Ә  кәрзиндә  гөмбәләр  юкмыни? Әнә  ич  гөмбәләр. Үзләре  кунакка  килгәннәр.

Көзге яфрак, кыштыр- кыштыр, коелганда  юлларга

              Матур итеп биесеннәр сүзне бирик балаларга.

“Гөмбәләр”  биюе.

А.б. Көзсылу,  син  безнең  балаларның  күңелен  күтәрдең. Без  дә  сиңа  күчтәнәч  әзерләдек. 
(Бер  бала  Н.Гайсинның  “Көз  килде”  шигырен  сөйли.)

Әмир. Көз  килде,  салкынча  һава

Курку  салды  кошларга.

Торналар  оча  туктаусыз

Җылы  якка  кышларга.

Динә. Һәркайсы  җилпи  канатын

Очканда  авыл  аша.

Әйтерсең  күктә  каңгылдап,

Җәй  белән  саубуллаша.

Ислам. Мичләрдә  пешә  күпереп,

Кызарып  яңа  икмәк.

Алмалар  менде  өстәлгә,

Бу  көз   бүләге,  димәк.

Аделина. Һич  уфтанмыйм,  китерсә  дә

Көз  үзенең  салкынын.

Күр   ул  юмартланып  сибә

Уңга-сулга  алтынын.

Көзсылу:  Зур  рәхмәт. Минем  бит  әле  монда дусларым  утыра.  Ягез  әле,  башакларым, бире  килегез  әле. Биегез  әле  безнең  өчен.

“Башаклар”  биюе.     (Ахырдан  бер рәткә  басалар,  мәкальләр  әйтәләр.)
Рөстәм . Бакчалардан  яшелчәләр

Бар  да җыеп  алынды.

Ә  кырлардан  амбарларга

Мул  уңышлар  салынды.

А.Б. Эш  беткәч,  уйнарга  ярый,

Дип  әйтә  безнең  халык.

Әйдәгез,  дуслар,  басыгыз,

Бер  уен  уйнап  алыйк.

Кашык кыбып   йөгерәм , дип, мактанырга          ашыкма

     Син менә йөгереп кара , бәрәңге салып кашыкка!

      Уен .  Бәрәңге күчерү.
Көзсылу:  Бик  күңелле  уйнадыгыз. Кыю  балалар   икәнсез.

А.б. Көзсылу,  безнең  балалар  шулай  уйнарга  яраталар. Ә  кая  соң әле  синең  кәрзинең?  Көзге  бәйрәмдә  яшелчәләр  белән  дә  уйнамагач  нәрсә  була  инде  ул? 

(Музыка  астында тыныч  кына сызгырып, Мырауҗан  керә.Кулында  кәрзин. 

Мырауҗан:  Исәнмесез,  дусларым.  Саф  һава  суларга  чыккан   идем. Күрәм  яшелчәләр  белән тулы  кәрзин  тора. Алай-болай  сезнеке  түгелме  ул? 

А.б.  Безнеке,  безнеке. Ай,  Мырауҗан,  син  безгә  шундый  ярдәм  иттең. Зур  рәхмәт  сиңа. Әйдә  үзең  дә  безнең  белән  уйна.  

Ягез әле дусларым, менә шушы помидорны , ашагыз сез тизерәк

Күрик әле бу ярышта кайсыгыз житезерәк!

Уен.    Тәмле тамак

Мырауҗан:  Нинди  уңган,  җитез  балалар  сез.    Уйнавы   бик  кызык  булды. Ә хәзер  мин  бу  яшелчәләрне  ашханәгә  илтим. Безгә    я  щи,  я  борщ   пешерсеннәр.          

    (Китә.  Яшеренеп  кенә  ике  тычкан  керә.)
1 тычкан: Ай  монда  бәйрәм,

                  Монда  башаклар.

2 тычкан:  Алыйк  та  качыйк,

                   Туяр  тамаклар.

(Башакларны  алып  качалар.)

Көзсылу  (артларыннан  барып)     Туктагыз,       сез   нишлисез?    Без  аны  тегермәнгә  илтеп,  тарттырып,  оныннан  балаларга   күмәч    пешермәкче  идек. Балалар,  хәзер  нишлибез  инде? 

А.б. Кем  безгә  ярдәм  итәр  инде?

Балалар:  Мырауҗан!  
(Мырауҗан  керә)

Мырауҗан:  Нәрсә  булды?

Көзсылу:  Тычканнар  безнең   тегермәнгә алып  барасы  башакларыбызны  урладылар. Без  ул  бөртекләрдән   он  тарттырып,  балаларга  күмәч  пешермәкче  идек.  Мырауҗан,  ярдәм  ит, зинһар!

Мырауҗан:  Борчылма,  Көзсылу.  Ни  әйтсәң  дә,  мин  бит  әле  мәчеләр  токымыннан. Тычканнарга  гына  тозак  сала  беләм  инде. 
       (Чыгып  китә,  шунда  ук  колакларыннан  тотып  алып  керә. Тычканнарның   кулларында   башаклар  белән  кәрзин.)  
    Менә  алып  килдем  үзләрен. Ал, сылукай,  башакларыңны, сыйла  балаларыңны. Ә  боларны  нишләтәбез  инде? Капкынга  куябызмы? 

Тычканнар:  (еламсырап  ялыналар)      Кирәкми. Гафу  итегез. Без  сезгә  тегермән  юлын  күрсәтербез.  Ул  шундый  тылсымлы  тегермән. Үзе тарта,  үзе  күмәч  пешерә. 

Көзсылу,  Мырауҗан:  Яхшы  күрсәтегез  юлны. 

        (Бер  ишектән  башакларны  алып  чыгып  китәләр,   икенче  ишектән  керәләр.  Шулвакытта  җил  тегермәне  макеты  куела. Аның  янында  “тегермәнче”  йоклап  утыра.) 

Тычканнар: Менә  ул  тылсымлы  тегермән.      (Тегермәнчене  уятмакчы  булалар,  ләкин  ул  уянмый.)  Белдек,  белдек, аңа  җырларга  кирәк,  шул  вакытта  гына  уяна  ул.
Көзсылу,  Мырауҗан: Ә  без  җырлый  белмибез.

А.б. Безнең  балалар  җырлый  беләләр. Әйдәгез,  балалар,  тегермәнчене  уятырга  булышабаз. 

Җыр “Безнең бакча”

(Мырауҗан  сиздермичә  генә  чыгып  китә. Тычканнар  балалар  белән  бииләр.)
Тегермәнче:  (киерелеп) Кемнәр  анда  мине  уята?  Җырлыйлар,  бииләр...

А.б.  Тегермәнче  абый,  без  бу,  балалар, ничек  итеп  сине  уятырга  белмәгәч,  биедек,  җырладык.  Безгә  шушы  башакларны  он  итеп  тарттырырга   кирәк  иде. 

Тегермәнче:  Юк!  Юк! Иртә  таңнан  бирле  эшләп  бигрәкләр  дә  арыдым.  Бүген  йоклыйм,  ә  иртәгә  бу  ашлыкны тарттырырмын.

Көзсылу: Без  бит  көтеп  тора  алмыйбыз. 
Тегермәнче:   Әйдә,  сезнеңчә  булсын. Эшне  башлыйм  алайса. Тик  бит  минем  тегермәнем  гади  тегермән  генә түгел,  ә  тылсымлы  тегермән.Үзе  тарта,  үзе  пешерә. 
                   (Башакларны  тегермәнгә  сала, тегермәннең  канатларын  әйләндерә-әйләндерә  сөйли.)

              Әйләнегез,  канатларым

              Җилләр  булышсын  сезгә.

              Он  тартабыз,  он  тартабыз,

              Ашыкмагыз  хәзергә.

              Уңга,  сулга,  аска,  өскә.

              Күзләр  сиңа  караган.

              Тәмле  күмәч  пешеп  чыга

              Бераз   йөзе  кызарган.

              Рәхим  итеп  алыгыз,

              Җылы  килеш  ашагыз.
         (Тегермәнче  күмәчне  алып  Көзсылуга  бирә.)

Көзсылу:  

Яшәү  чыганагы  - кояш  нурын,

Җир  җылысын  саклап  үзендә

Күкрәкләргә  терәп  кисәр  икмәк

Һәр  табынның  тора  түрендә.

Көннәрегез  булсын  аяз,  якты,

Йөзләрегез  нурлы,  сөйкемле.

Өстәлегез  тулып  торсын

Бүгенгедәй  бәйрәм  шикелле.
(Алып  баручыга  тапшыра)

Балалар:  Рәхмәт  сиңа,  Көзсылу!  Без  сине бик  яратабыз,  сау  бул! 
(Балалар  музыка  астында  китәләр,  Көзсылу  саубуллашып  кала.)
  Җыр “ Көз килә “

